Nafarroako Parlamentuko Mahaiak, 2010eko otsailaren 15ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea José Andrés Burguete Torres jaunak aurkeztutako galdera, krisiari aurre egite aldera 2009rako sustatutako neurriei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2010eko otsailaren 15ean

Lehendakaria: Elena Torres Miranda

GALDERAREN TESTUA

Convergencia de Demócratas de Navarra Foru Parlamentarien Elkarteko foru parlamentari José Andrés Burguete Torres jaunak, Parlamentuko Erregelamenduaren babesean, ondoko galdera aurkeztu du, Nafarroako Gobernuko Ekonomia eta Ogasun kontseilariak idatziz erantzun dezan:

Nafarroako Gobernuak 2009rako sustatutako krisiaren aurkako neurrien artean zegoen ezartzen zuena Nafarroako Gobernuak, Nafinco sozietatearen bitartez, etxebizitza babestua erosteko emandako hipoteka-bermea duten maileguen % 10 gehiago abalatuko zuela.

Neurri horren helburua zen erraztasunak ematea entitate finantzarioek etxebizitzaren tasazio-balioaren % 90 arteko hipoteka-maileguak eman zitzaten, ohiko % 80a eman beharrean. Hala, aurreikusi zen guztira 39 milioi ematea abaletan, hipoteka-maileguaren % 10 estaliko zutenak, eta Nafarroako Gobernuak konpromisoa hartu zuen hitzarmena sinatu zuten entitate finantzarioekin, 390 milioi euroko gordailua erreserbatzeko xede hartarako. Neurria 2009an martxoaren 10ean sartu zen indarrean, eta indarrean egon behar zuen konprometitutako 390 milioi euroko banku-kreditua agortu arte.

Hori dela eta, ondoko galdera aurkeztu dut, Ekonomia eta Ogasun kontseilariak idatziz erantzun dezan:

– Zenbat pertsona izan dira 2009ko martxoan abian jarritako neurri horren onuradun?

– Zer kostu izan du neurri horrek Foru Ogasunerako?

Xehakatzea nahiko nuke hitzarmenari atxikitako kreditu-entitate bakoitzarekin sinaturiko poliza kopurua, zenbateko osoa eta zenbatekoa entitate bakoitzeko.

– Gobernuak hartuko al du neurri osagarririk etxebizitza babestuen esleipen-hartzaileei maileguak ematea errazte aldera?

